
Sturnadad — u voluntad da Dieu

Ina exposiziun davart I'iconoclassem en il museum istoric a Berna

DA LUCAS DEPLAZES/ANR

m (anr/ld) Il museum istoric a Berna
preschenta en ina vasta exposiziun
maletgs, sculpturas e vuts che docu-
menteschan la situaziun avant, durant
e suenter la refurmaziun en Svizra.
L'exposiziun é fitg instructiva ed infur-
mativa. En ils emprims tschientaners
dal cristianissem e fin en il temp medie-
val han maletgs, pli tard sculpturas e
vuts, gida il pievel — che na saveva da lez
temp ni leger ni scriver — a chapir ils mi-
steris da la religiun. En quests maletgs
vesevan ils laics quests buns exempels,
chlels duevan suandar. Il cleric repre-
schentava il diteratus», pia quel che sa-
veva leger e scriver. Il laic era il «illitera-
tus», I'analfabet. Maletgs eran alur ils
cudeschs per il pievel.

Maletgs: lls cudeschs dal pievel
En il 13avel tschientaner hai da in mar-
cant svilup economic che ha rinforza las
structuras dal commerzi e qua tras er la
pussanza dals burgais. Il traffic ed il
commerzi cun auters pajais han sfurza
laics d’emprender da scriver e leger. Da
lez temp han las autoritads civilas da las
citads er cumenza a rumper il monopol
da scolaziun dal clerus. Cun quai che
I'instrucziun vegniva fatga en latin, han
ils laics era survegni la pussaivladad da
leger la Sontga Scrittira. La Baselgia te-
meva che quest svilup periclitass 'uni-
tad religiusa. Linterpretaziun da la bibla
e linstrucziun religiusa possian be ils
clerics surpigliar, era la devisa da la Ba-
selgia.

Dal 12avel fin il sedischavel secul re-
geva ina profunda pietusadad e ferma
cardientscha. Il pievel fascheva gronds

Sculptura da s. Gieri ord la catedrala da
Berna, destruida durant l'iconoclassem a

Berna 1528. FOTOS MAD
sforzs per embellir ils dis da festa che
eran saugmentads fin a 30 firads. Quai
¢ era stada 'epoca da la construcziun da
las catedralas goticas sco expressiun dal
grond respect e laud a Dieu. Sut questas
circumstanzas ¢si chapaivel che tscherts
ritus &n vegnids exagerads ed han mana
a discussiuns cuntraversas. Gia avant la
refurmaziun hai da vuschs criticas, per
exempel Erasmus von Rotterdam, en-
vers tscherts aspects da pietusadad. Au-
tras vuschs han crititga la veneraziun da
vuts. Conn 1517 ha Martin Luther pu-
blitgd a Wittenberg sias tesas. Tenor sia

Pieta, ord la catedrala da Berna, de-
struida durant l'iconoclassem a Berna
1528; scuverta 1986.

chapientscha da la religiun duai ins sa
concentrar sin il pled, sin il pled en la
bibla e nagut auter. Questa ductrina ha
alur mana ad ina immensa destrucziun
da maletgs, vuts, statuas e crucifixs en
las baselgias e schizunt en las casas pri-
vatas. La destrucziun dals maletgs,
numnd iconoclassem, ha cuzza dals
onns 1520 fin en il 17avel tschientaner
ed ha cumpiglia la mesa Europa.

Scuverta surprendenta a Berna

Lonn 1986 han lavurers chatta durant
lavurs da renovaziun da la plattafurma

Sculptura da I'archanghel Mihael ord la ca-
tedrala da Berna, destruida durant l'icono-
classem a Berna 1528, scuverta a Berna 1986

da la catedrala da Berna fragments da
vuts 14 meters sut terra. Bainprest esi
sta cler chi sa tractia d’ina scuverta ar-
cheologica sensaziunala. Sut la platta-
furma da la catedrala sa chattava ina
vaira fossa da statuas e sculpturas che
én vegnidas duvradas sco material
d’emplenir il grond foss davant la cate-
drala. Igl & cler ch’i sa tracta da las nu-
merusas statuas ch’en vegnidas destrui-
das durant liconoclassem da 1528.
Liconoclassem munta la pli gronda de-
strucziun da 'art en ’Europa. El ¢ ina
cesura en il patratgar occidental e

marca il passagi da lorientaziun e la
significaziun dals maletgs tar la mun-

tada reala dal pled.

Ina exposiziun impressiunanta

Il museum istoric a Berna ha crei ense-
men cun il «Musée de I’(Euvre Notre-
Dame a Strasbourgy in’exposiziun im-
pressiunanta. Questa ha chattd fin uss
in bun eco. Lexposiziun & concepida
da maniera fitg professiunala. Uem-
prima part dat ina survista da la Basel-
gia en il temp medieval cun ses rituals e
la devoziusadad dal pievel. In’autra
partiziun infurmescha davart la refur-
maziun e 'iconoclassem fin en il temp
dad oz.

Sco quai ch’il directur dal museum,
Peter Jezler, ha punctua envers 'anr saja
quest’exposiziun da muntada euro-
peica. Passa 25000 persunas da la
Svizra ed da lexteriur hajan gia visita
Pexposiziun. Il resun saja en general
fitg positiv. Lexposiziun dettia cha-
schun da sa confruntar cun ina epoca
da gronda impurtanza religiusa e cultu-
rala per 'entira Europa, schizunt per il
mund, ha Jezler manegia.

Ina documentaziun per las scolas

Ils organisaturs han prepard ina docu-
mentaziun che facilitescha da tractar il
tema en las scolas. Cun in dumber da
fegls structurads pon ins s'infurmar da-
vart la materia e tractar ils divers chapi-
tels. I saja natiralmain necessari da pre-
parar la classa avant che visitar 'exposi-
siziun, vegn fatg attent.

L'exposiziun cuzza fin ils 16 d'avrigl 2001. Ella
¢ averta da mardi fin la dumengia da las 10.00
fin las 17.00.

Infurmaziun datti sut: www.bildersturm.ch.

